
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
_____ _________2021 թվականի N –Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2209-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» օրենքի 34-րդ հոդվածով՝ Հայաստանի Հանրապետության կառավարությունը որոշում է.
1․ Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության տարածք ներմուծվող առանձին տեսակի գյուղատնտեսական ապրանքների նկատմամբ սակագնային քվոտա կիրառելու մասին»    N 2209-Ն որոշման (այսուհետ՝ Որոշում) մեջ կատարել հետևյալ  փոփոխությունները՝
1)  Որոշման 1-ին կետով սահմանված N1 հավելվածի առաջին սյունակի 7-րդ, 9-րդ և 10-րդ տողերում պաղեցրած բառը փոխարինել սառեցրած բառով։
2) Որոշման 3-րդ կետով հաստատված N 2 հավելվածի 15-րդ կետից հանել 2021 թվականի սեպտեմբերի 10-ից մինչև սեպտեմբերի 30-ը բառերը։
3) Որոշման 3-րդ կետով հաստատված  N 2 հավելվածի 16-րդ կետը շարադրել հետևյալ խմբագրությամբ․
16․ Չբաշխված ներմուծման թույլատրելի ծավալը լիազոր մարմնի կողմից բաշխվում է արտաքին տնտեսական գործունեության մասնակիցների միջև, սակայն յուրաքանչյուր մեկ մասնակցի մասով հիշյալ ծավալը չպետք է գերազանցի չբաշխված ներմուծման թույլատրելի ծավալի 20 տոկոսը` մինչև առկա չբաշխված ծավալի սպառումը։։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
3․ Որոշման 3-րդ կետով հաստատված N 2 հավելվածի 15-րդ կետը գործում է սույն որոշման պաշտոնական հրապարակմանը հաջորդող օրվանից 5 աշխատանքային օր ժամկետով։
	
	


 























ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2209-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1․ ԱՆՀՐԱԺԵՇՏՈՒԹՅՈՒՆԸ
«Հայաստանի Հանրապետության կառավարության 2020 թվականի դեկտեմբերի 30-ի       N2209-Ն որոշման մեջ փոփոխություններ կատարելու մասին» ՀՀ կառավարության որոշման նախագծով շտկվում է տեխնիկական վրիպակը, ինչպես նաև անհրաժեշտություն է առաջացել կատարել ներմուծման թույլատրելի ծավալի չբաշխված քանակության բաշխման ժամկետների փոփոխություն։
2․ ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ 
Հաշվի առնելով մի շարք տնտեսվարող սուբյեկտների կողմից ներկայացված դիմումները առ այն, որ տարբեր պատճառներով (հիմնականում պայմանվորված կորոնավիրուսային համավարակով) նախնական քվոտայի բաշխման համար լիազոր մարմնին հայտեր ներկայացնելու ժամկետները չպահպանելու արդյունքում հնարավոր չի եղել ստանալ համապատասխան լիցենզիա, ինչպես նաև այն որ Որոշման 3-րդ կետով հաստատված № 2 հավելվածի 15-րդ կետում ներմուծման թույլատրելի ծավալի չբաշխված քանակության բաշխման համար նշված ժամկետը տնտեսվարողների համար իրատեսական չէ՝ հիմք ընդունելով երրորդ երկրից լոգիստիկ շղթայով  ներմուծման հնարավորությունները, ուստի նախագծով կատարվում է ներմուծման թույլատրելի ծավալի չբաշխված քանակության բաշխման ժամկետների փոփոխություն։
	     4․ ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
Նախագծով շտկվում է տեխնիկական վրիպակը, ինչպես նաև անհրաժեշտություն է առաջացել կատարել ներմուծման թույլատրելի ծավալի չբաշխված քանակության բաշխման ժամկետների փոփոխություն, ինչպես նաև  փոփոխվում է չբաշխված ներմուծման թույլատրելի ծավալը լիազոր մարմնի կողմից բաշխման կարգը՝  հիմք ընդունելով այն հանգամանքը, որ չբաշխված ներմուծման թույլատրելի ծավալի բաշխումը քվոտայի բաշխման 2-րդ փուլն է, և տնտեսվարողների հետ ունեցած բազմաթիվ քննարկումները թույլ են տալիս եզրահանգել, որ հիմնական պատմական գնորդներն արդեն իսկ առաջին փուլի ժամանակ ստացել են իրենց տարեկան կտրվածքով պլանավորված  ներմուծման ծավալները և չբաշխված ներմուծման թույլատրելի ծավալների համար դիմող տնտեսվարողները կլինեն հիմնականում նոր շուկա մուտք գործող ընկերություններ և այն տնտեսվարողները, որոնք առաջին փուլում ունեցել են ժամկետների կամ փաստաթղթերի հետ կապված անճշտություններ։
5․ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ և ԱՆՁԻՆՔ:
Նախագիծը մշակվել է ՀՀ էկոնոմիկայի նախարարության կողմից:
       6.ԱՅԼ ՏԵՂԵԿՈՒԹՅՈՒՆՆԵՐ (ԵԹԵ ԱՅԴՊԻՍԻՔ ԱՌԿԱ ԵՆ)
«Հայաստանի Հանրապետության կառավարության 2020 թվականի դեկտեմբերի 30-ի    N2209-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում։              

